
La disposiziun excepziunala vertenta na duai betg vegnir exten

ety

g

dida mo per singuls centers da cumpra, sco quai ch’i vegn proponi da

la confederaziun, mabain cumpigliar tut ils centers da cumpra en regiuns turisticas ch’en sezs ina purschida turistica en il senn d'in
«shopping» e che fan lur gudogn per ina gronda part cun las turistas ed ils turists.

KEYSTONE

Butias avertas era las dumengias?

M (cc) Ademplind ina incumbensa parla-
mentara ha la confederaziun preschenta
in sboz per in'ordinaziun che regla 'aver-
tura da las butias las dumengias en terri-
toris da turissem. Tenor quest sboz duain
centers da cumpra che servan als basegns
dal turissem internaziunal dastgar occu-
par lavurantas e lavurants senza ina per-
missiun las dumengias durant tut 'onn.
En sia posiziun a la confederaziun sutta-
metta la regenza grischuna propostas per
midadas essenzialas che han [lintent
d’adattar l'ordinaziun pli fitg als basegns
ed a las relaziuns turisticas actualas.

La disposiziun excepziunala vertenta,

tenor la quala ils manaschis en regiuns
turisticas che servan a satisfar a basegns
specifics da las turistas e dals turists, da-
stgan occupar lavurantas e lavurants las
dumengias, na duai betg vegnir extendi-
da mo per singuls centers da cumpra, sco
quai ch’i vegn proponi da la confedera-
ziun, mabain cumpigliar tut ils centers
da cumpra en regiuns turisticas ch’en sezs
ina purschida turistica en il senn d’in
«shopping» e che fan lur gudogn per ina
gronda part cun las turistas ed ils turists.
Far cumpras tutga oz tar ils motivs ils pli
impurtants per in viadi en Svizra e vegn
resguarda sco eveniment. Il shopping ¢

pia in grond basegn turistic. Plinavant
sto vegnir repassada la definiziun da las
regiuns turisticas ch’e fixada en 'ordina-
ziun. Tenor la proposta da la regenza sto
vegnir consultada per quest intent la le-
gislaziun federala davart la promoziun
d’alloschaments vertenta. Tenor quella
vala explicitamain tut il chantun Gri-
schun sco regiun turistica.

Senza resalvas vegn sustegnida I'aboli-
ziun da la limitaziun vertenta da dumen-
gias da vendita tenor stagiuns. Ozendi sa
stenta il turissem da reducir las variaziuns
stagiunalas. Per consequenza daventi adi-

na pli difficil da definir stagiuns.

